
				এই পৃষ্ঠাটোৰ বৈধকৰণ হৈছে
অজান্তি



সহযাত্ৰীৰ সাজ

গায়ে-মূৰে লেপি লোৱা এমোকোৰা বিশ্বাস


নাওখন বুৰিলে বঢ়াবানে হাত

তলিখন ফুটিলে ৰোধিবানে বাট

আন্ধাৰ নামিলে গঁতিয়াই দিবানে

ওপঙি থাকিলে কাঢ়ি নিবা কাঠ


তোমাৰ অচিন বুকুত মণিব নোৱাৰি

অতল সমুদ্ৰৰ মাছ

হঠাৎ গৰ্জন, ফিচাই মাৰে চিটিকনি


আছেনে কোনোবা গুপুত ফুলনি স্বপ্নৰ ফুল ৰুই

অথবা মৰা আকাশ কত শ্মশানৰ জুই

নজনাকৈয়ে কাষত বহিছোঁ অভ্যাসত কুশল সুধিছোঁ

মহানগৰীৰ বাছ


নজনাখিনি সঁচা

জনাখিনি বৃহৎ বিজ্ঞাপন

চলনাৰ চিত্ৰহাৰ


ঢাপৰ ঘৰত বাহ সাজিছ অচিন চৰাই

পোৱালি তুলি উৰি যাৱ

চিনাকিয়েই নাই

